
       O presente artigo corresponde ao traballo de prácticas externas da estudante de Máster en 

Biodiversidade Terrestre da UVIGO, Alba Pereira Méndez, desenvolvido na segunda semana do 

mes de xuño de 2022, baixo a dirección e coordinación de Agustín Ferreira Lorenzo, como seu 

titor.  

Alba Pereira Méndez 

Introdución  
 

 As dunas costeiras son ecosistemas únicos, dinámicos e fráxiles, xa que están sometidas a 

perturbacións de ventos e mareas, o que se traduce no establecemento dunha biodiversidade 

inigualable.  

 A vexetación da duna é fundamental para fixar a area e, deste xeito, conservar os areais 

costeiros, así como dar comezo á sucesión ecolóxica das comunidades vexetais terrestres. 

Mais, a actividade humana pon en risco este delicado ecosistema debido á urbanización, lim-

peza das praias, pisoteo e incorporación de especies exóticas, entre outros impactos negati-

vos, sendo motivo de gran preocupación nestas últimas décadas por mor da acusada degrada-

ción das dunas.  

 Corema album (Camariña) e Honckenya peploides, son das especies máis vulnerables 

neste ecosistema polo que, no presente traballo, váiselles prestar unha maior atención.  

 A raíz das observacións realizadas, presento un inventario das especies vexetais que habi-

tan nas dunas, dende a Praia de Foz do Minho (Caminha) ata a Praia da Gelfa (Vila Praia de 

Âncora) pasando por Moledo, fixándonos na abundancia de cada xénero e relacionándoo coa 

influencia antropoxénica en cada zona.  
 

Material e área de estudo  

 O inventario da flora dunar realizouse mediante a toma de fotografías nas praias do norte 

portugués: Foz do Minho e do Camarido (1), Moledo (2), Âncora (3) e Gelfa (4) (Fig. 1), 

entre o 13 e o 20 de xullo.  

 A identificación das especies realizouse coa axuda da aplicación Plant.net que permite 

recoñecer as especies de plantas mostrando unha fotografía lexible da flor, froito, folla ou 

cortiza dos exemplares. O resultado da aplicación foi contrastado en tódolos casos coas páxi-

nas web portuguesa e galega: Flora-On Portugal Continental | Flora de Portugal interactiva 

e Son da Vella.  

 Para as especies Corema album e Honc-

kenya peploides anótase a súa xeorreferen-

ciación e fotográfase cada exemplar ou 

exemplares atopados; ademais, para a pri-

meira tómanse medidas da altura e anchura 

de cada mata.  
 

Resultados  

 Durante unha semana rexistráronse nas 

dunas estudadas 26 familias distintas, 56 

xéneros e 64 especies. A familia Composi-

tae é a que acadou maior representación, cun 

total de 10 xéneros e 10 especies, seguida da 

familia Poaceae, con 7 xéneros e 7 especies, 

e de Amaranthaceae con 5 xéneros e 5 

especies (Fig. 2).  

 Só con botar unha pequena ollada ao 

sistema dunar, pódese apreciar o gradiente 

de vexetación existente desde a zona máis 

próxima ao mar ata a máis interior, podén-

dose distinguir 3 niveis. A praia Foz do Min-

ho foi na que mellor se puido apreciar (Fig. 

3A), de maneira que se pode dicir que espe-

cies como Polygonum maritimun, Calystegia 

Fig. 1. Vista satélite das praias de estudo. 

soldanella, Honckenya peploides (non se rexistrou na Foz do Minho, pero noutras si), Cakile 

maritima, Silene niceensis, Euphorbia paralias, Ammophila arenaria, Otanthus maritimus, 

Eryngium maritimum e Medicago marina sitúanse no primeiro nivel das dunas (Fig. 3B); é 

dicir, o que está máis próximo ao mar. Nesta rexión tamén se rexistran especies cosmopolitas 

que tanto se poden asentar na primeira liña como na última, caso de Malcolmia littorea, ou 

noutros ambientes como prados e bosques como Leontodon taraxacoides.  

 Na seguinte liña xa se atopan as especies: Helichrysum italicum, Artemisia campestris, 

Crithmum maritimum, a invasora do xénero Carpobrotus, Salsola kali e algunha cana, entre 

outras. E xa no que podería ser o último nivel, aséntanse especies de maior talla como os 

pinos, a camariña, algunha cana e a Acacia longifolia.  

 Esta distribución espacial garda relación cos diversos factores que afectan á costa como 

as mareas, a acción do vento, salinidade, escaseza de nutrientes e a capacidade que posúe 

cada planta para facerlles fronte. A simple vista, sen saber as características fisiolóxicas de 

cada planta, parece que, de todos os factores, o vento é o máis determinante para o establece-

mento deste gradiente, xa que todas as plantas que se atopan máis próximas á liña de costa 

son de pequeno porte e a maioría son prostradas, sendo unha adaptación típica que reduce á 

resistencia ao vento.  

ASeguindo neste contexto, as plantas que habitan o sistema dunar presentan certas adapta-

Fig. 2. Representación en porcentaxe da cantidade de xéneros distintos atopados dentro de unha 

mesma familia 

Fig. 3. A: Distribución espacial da vexetación en Foz do Minho. Nótese o gradiente desde a zona 

máis próxima ó mar ata a interior. B: Algunhas das especies citadas que aparecen no primeiro 

dunas 

cións anatómicas e fisiolóxicas tras moitos anos de evolución que fan posible a súa supervi-

vencia no sistema dunar.  

 A xericidade ou, o que é o mesmo, a escaseza de auga é un dos grandes retos para a vexe-

tación que se asenta nas dunas; para reducir a perda de auga pola transpiración, é común o 

tamaño reducido das follas como mostran Seseli tortuosum ou Salsola kali (barrilleira espiño-

sa), a presencia de fortes cutículas como en Corema álbum (camariña), Eryngium maritimun, 

Honckenya peploides e Euphorbia paralias (leiteira mariña), o enrolamento das follas como 

en Polygonum maritimun ou a presencia de pelos epidérmicos ou pinchos como en Medicago 

marina, Andryala integrifolia e Scolymus maculatus. Para captar a auga profunda desenvol-

ven longas raíces e/ou rizomas capaces de chegar á capa freática como Euphorbia paralias 

ou Otanthus maritimus (carrasca de san Xoán). Ademais, moitas especies presentan as follas 

e tallos suculentos como forma de almacenar auga, como sucede en Cakile maritima ou 

Honckenya peploides.  

 As formas prostradas na area como Polygonum maritimun ou Malcolmia littorea, minimi-

zan os posibles danos causados polos fortes ventos.  

 Outras adaptacións que non se aprecian a simple vista, é o metabolismo CAM como o 

que presenta a especie invasora Carpobrotus edulis, que mínimiza a perda de auga ao abrir os 

seus estomas solo pola noite (Costa, 2001).  

 Desta forma dise que a vexetación que habita este peculiar ecosistema é xerófila por vivir 

en medios secos, halófila polos requirimentos salinos e psamófila por habitar substratos areo-

sos.  

 En xeral, a franxa do litoral portugués estudado presenta bastante degradación ecolóxica 

pola acción humana. A urbanización, a extracción de area, as actividades recreativas, etc., 

causan unha importante redución deste delicado ecosistema, levándoo en varias ocasións á 

desaparición: na zona central da praia de Moledo non hai duna, só un paseo e cafeterías, e o 

mesmo ocorre en Vila Praia de Âncora. Ademais, preocupa o aumento do nivel do mar polo 

quecemento global que ameaza coa desaparición do ecosistema dunar. 
 

Flora dunar  

 Toda a flora dunar que se rexistrou na área de estudo foi agrupada en familias Fig. 2 

 A identificación dalgunhas plantas foi pouco clara, xa que algunhas nesta época xa non 

tiñan flor e nin sequera froito, polo que a fiabilidade dos resultados da aplicación foi menor 

para estes casos e incluso algunhas especies foron descartadas polas dificultades para clasifi-

calas. Ademais, hai especies que se parecen moito o que tamén pon en dúbida a súa identifi-

cación como Plantago maritima e Triglochin striatum.  

 Ademais da camariña e a herba do sal, hai outras especies propias das dunas que están 

ameazadas segundo ANABAM (Gallego, 2006), e que foron recollidas neste traballo como 

Crucianella maritima, Glaucium flavum, Otanthus maritimus, Salsola kali, Pancratium mari-

timum e Silene niceensis. Todas elas teñen en común a súa vulnerabilidade ante o pisoteo e 

uso de maquinaria pesada para a limpeza de praias. Das mencionadas anteriormente, Glau-

Rubiaceae  

 

Nome científico: Crucianella marítima L.  

Nome galego: Rubia de mar . 

Nome portugués: Granza da praia ou granza 

marítima 

Compositae ou Aste-

raceae  

Nome científico: Heli-

chrysum italicum. 

(Roth) G. Don  

Nome galego: Perpe-

tua das areas 

Nome científico: Artemisia campestris subs. marítima L.  

Nome galego: Abrótano mariño.  

Nome portugués: Mardoneir 

cium flavum e Salsola Kali foron moito menos abundantes durante todo o estudo, cun total de 

5 e 11 exemplares, respectivamente, en toda a área de mostraxe.  

 

Nota: Cando a autora coñece o nome en portugués, tamén aparece este. 

Nome científico: Andryala integrifolia L.  

Nome galego: Pata de can.  

Nome portugués: Tripa de ovelha ou alface do monte 

Nome científico: Otanthus maritimus (L.) Hoff-

manns. & Link.  

Nome galego: Carrasca de san Xoán.  

Nome portugués: Cordeiros da praia ou cordeirin-

hos da praia 

Nome científico: Leontodon taraxacoides (Vill.) 

Mérat  

Nome galego: Pequeno dente de león.  

Nome portugués: Leituga dos montes 

Nome científico: Sonchus maritimus (L.).  

Nome galego: Serralla fina 

Nome científico: Reichardia gaditana (Willk.) Cout.  
Nome galego: Leituga dulce 

Nome científico: Tripleurospermum  mari-
tima L.  
Nome galego: Macela mariña 

Campanulaceae  

 

Nome científico: Jasione montana L.  

Nome galego: Botón azul.  

Nome portugués: Botão azul 

Papaveraceae  
 
Nome científico: Glaucium flavum 
Crantz.  

Nome galego: Adormidera marítima. 
Nome portugués: Papoila das praias 

Apiaceae  

 

Nome científico: Eryngium maritimum L.  

Nome galego: Cardo marítimo. 

Nome portugués: Cardo marítimo 

Nome científico: Seseli tortuosum L.  
Nome galego: Enjalme.  
Nome portugués: Caminho de Marselha  

Nome científico: Eryngium campestre 

L.  

Nome galego: Cardo.  

Nome portugués: Cardo corredor 

Nome científico: Foeniculum vulgare Mill.  

Nome galego: Fiuncho. 

Nome portugués: Fiolho, funcho 

Nome científico: Crithmun maritimun L.  

Nome galego: Perexil do mar.  

Nome portugués: Funcho marítimo ou perrexil do mar 

Brassicaceae  
 

Nome científico: Malcomia littorea (L.) R.Br.  

Nome galego: Alelí das praias.  

Nome portugués: Goiveiro da praia 

Nome científico: Cakile maritima Scop.  

Nome galego: Eiruga mariña.  

Nome portugués: Eruca marinha 

Poaceae  

 

Nome científico: Lagurus 

ovatus L.  

Nome galego: Cola de le-

bre.  

Nome portugués: Rabo de 

lebre 

Nome científico: Phragmites australis (Cav.) Trin ex. 

Steud.  

Nome galego: Cana. 

Nome portugués: Caniço 

Nome científico: Ammophila arenaria (L.) Link  

Nome galego: Barrón.  

Nome portugués: Estorno 

Nome científico: Panicum repens (L.) 

Link  

Nome galego: Panizo.  

Nome portugués: Escalracho 

Nome científico: Elymus farctus (Viv.) Runemark ex Melderis  

Nome galego: Grama de area.  

Nome portugués: Feno das areias 

Nome científico: Briza maxima L.  

Nome galego: Chocalleira maior.  

Nome portugués: Bole bole maior, Quilhão de 

galo 

Nome científico: Agrostis curtisii Kerguélen.  

Nome galego: Pelo de lobo 

Polygonaceae  
 

Nome científico: Polygonum maritimum L.  

Nome galego: Polígono da praia 

Juncaceae  
 

Nome científico: Juncus maritimus Lam.  

Nome galego: Junco mariño. 

Nome portugués: Junco marinho ou junco 

das esteiras 

Nome científico: Juncus acutus L.  

Nome galego: Xunco espiñoso  

Nome científico: Triglochin striatum Ruiz 

& Pav.  

Nome galego: Herba de frecha raiada  

Por Agustín Ferreira Lorenzo 

   

 Como adoita acontecer, dende que se fundou ANABAM, cada sábado saimos ao 

campo para recoller información de primeira man sobre a fauna, flora, paisaxe, impac-

tos… Iso é o que fixemos o sábado 13 de setembro de 2003, programando unha saída á 

zona de Xiguentes (Oia). Naquela ocasión de hai 20 anos, o grupo estaba formado por 

Luís Dorado Senra, Agustín Ferreira Lorenzo, Antón Ferreira Lorenzo e Aser Ferreira 

Rodríguez, todos eles membros da asociación. 

     Por aquel entón, o grupo dos invertebrados non estaba dentro das nosas máximas 

preferencias, aínda así, se se daba a ocasión, aproveitabamos para obter, de cando en 

vez, algunhas fotografías destes seres minúsculos, máis por curiosidade e porque se po-

ñían a tiro de cámara que por verdadeiro interese. O caso é que, repasando o arquivo, din 

con esta araña que hoxe me dá pé para escribir unhas liñas. Teño que sinalar que, nos 

últimos anos, “evolucionei” nas miñas inquietudes, ampliando o campo para interesarme 

con maior intensidade por ese diminuto “mundo” que carece de ósos, meténdome de 

cheo cos invertebrados e, particularmente, na rama da entomoloxía. 

      Retomando o fío anterior, cheguei a unha fotografía tirada, naquela ocasión, por An-

tón Ferreira. Trátase dunha araña de cor castaña cunhas manchas escuras no dorso do  

A
n

tó
n

 F
er

re
ir

a

opistosoma ou abdome. Analizan-

do a fotografía, esta debeu ser 

tirada utilizando o flash, polo que 

probablemente a araña estaba no 

interior dalgún burato ou algún 

tipo de cavidade. Como xa deixa-

mos claro, naqueles anos non 

prestabamos moita atención á 

maioría dos invertebrados, polo 

que, neste caso, foi unha das moi-

tas casualidades que acabamos 

por interesarnos un par de décadas 

despois, así que, non temos deta-

lles do lugar exacto nin das condi-

cións onde estaba a araña. Identi-

ficámola como unha posible Meta 

menardi, aínda que a literatura 

consultada sobre ela non a da co-

mo presente en Galicia. Enviamos 

unha das fotografías a un grupo de 

Facebook (“Arácnidos Ibéricos”), 

solicitando confirmación da espe-

cie. Mª Pilar Torralba Millán, ad-

ministradora do grupo, respondeu 

á nosa pregunta confirmando que 

se trataba do xénero Meta, con 

características similares a menar-

di, pero non se aprecian os aneis 

escuros, característicos desta es-

pecie, que presentan nas patas; 

As zonas sinaladas polas frechas se-

mellan aneis, un trazo distintivo de 

Meta menardi. A pregunta é se, en 

realidade como parece, son aneis . De 

ser así, estariamos diante da primeira 

cita desta especie non só para o Baixo 

Miño senón tamén  para Galicia 
Antón Ferreira 

por outra banda, sinala que o resto de trazos concordan, en consecuencia prevalece a 

dúbida de si, en realidade, podería tratarse de Meta menardi. De confirmarse este feito, 

sería a primeira cita para Galicia. 

     Lamentablemente, como queda dito, descoñecemos o lugar exacto onde se atopou o 

exemplar, aínda que si sabemos que foi, como mencionamos ao principio, no lugar de 

Xiguente, parroquia de Burgueira (Oia). 

      En relación a esta especie, caracterízase por posuír grandes quelíceros e ter un tama-

ño que supera o cm, tanto os machos como as femias. Son habitantes de covas, pozos, 

galerías, etc., cunha certa humidade e temperatura que non sexa inferior aos 7 ºC. (http://

sea-entomologia.org/gia/aeda_2012.html, acceso o 14/08/2023). 

    Non podemos descartar que tamén puidera tratarse de Meta bourneti, bastante pareci-

da a anterior, outra das arañas habitantes das covas, galerías, pozos…,  e da que tampou-

co temos referencias da súa presenza no Baixo Miño. Así que temos unha asignatura 

pendente, no que respecta a esta especie: a de poder corroborar a súa presenza neste lu-

gar do suroeste pontevedrés. Un reto que queda aberto tanto para o que isto escribe como 

para calquera afeccionado á natureza e, particularmente, á entomoloxía. 

 

 Photo By Mågne Flaten (internet) 

Por José Antonio Uris Guisantes 

 

 Aos que amamos a nosa historia local tamén nos enfadou que se taponase a antiga entrada 

de barcos e gabarras no peirao de carga e descarga da "Armona", cuxa finalidade debera ser 

para uso dos pescadores…; pero, como digo, taponouse esa entrada onde antigamente existí-

an unhas comportas que se pechaban en marea alta co barco ou gabarra dentro e onde se car-

gaban de madeira en troncos ou con tablillas que se utilizaban para construír caixas para pa-

sas e, unha vez cargado o barco ou gabarra, esperar á marea chea para saír. 

 Cando se quería, baleirábase por outras comportas situadas ao sur da entrada. 

 Todo iso porque alí a corrente do río era forte e con esta medida cargábase moito mellor. 

Nesta antiga fábrica traballaron decenas de persoas de varias xeracións de camposin@s, así 

como varias xeracións de naturais de Denia e Gandía que formaron familias con camposinos 

e camposinas. 

------------------------------------------------------------------- 
 

 Esta Fábrica - Serradoiro e venda de madeiras exóticas dos "Hermanos París Morlá" foi 

fundada en 1879, no lugar no que antigamente estaba un almacén de salgadura de peixes 

(sábalos ou zamborcas na súa maioría) e máis tarde unha fábrica de xabón.  

 Hijos de Juan Bautista París Collado e Rita Morla Moll de Denia (Alacante). A empresa, 

cando foi fundada, estaba constituída legalmente por Juan Bautista París Morla, pola súa es-

posa, Teresa Collado Mahiques, polo seu irmá Vicente París Morla e a súa esposa, Catalina 

Collado Morales.  

 Foron as súas irmás, María Dolores, nacida en 1853 en Denia e Manuela Morla París. 

Indagando, atopei que en 1882 a sociedade "Parides Collado y Cía" tiña un almacén de ma-

deiras en Denia, así como outros negocios. 

 Estou en situación de poder afirmar que a primeira fábrica-serradoiro que se estableceu 

no lugar de Armona ou ALMONA (nome árabe que significa "almacén de peixe") en Campo-

sancos, non se chamaba París Hnos, senón "París Collado y Cía".  

 A sociedade "París Hnos y Cia" constituíuse legalmente en 1884, cando os dous irmáns, 

Juan Bautista e Vicente París Morlá, rexistrárona en Denia como razón social e mercantil 

"París Hermanos y  Cía”. No 1982 construíuse unha urbanización ilegal soamente con licenza 

para construír piscina, abrir tabiquillos, arranxar o tellado...e seguir urbanizando...  

...sendo alcaldes Raúl González Puebla e despois Purificación Álvarez Álvarez, chegáronlles 

a impoñer 1.000.000 de ptas como "Liquidación Complementaria" que non corrixiu a ilegali-

dade. Como eu sempre digo a “Urbanizaciòn Armona” foi construída a base de 

"HORMONAS"… políticas dos construtores e os políticos da dereita local. 

 Esa historia tivo e segue tendo consecuencias económicas emanadas de sentenzas xudi-

ciais que pagaremos a curto ou a longo prazo todos os guardeses por conduto do Concello, 

mentres os responsables daquelas irregularidades urbanísticas FÓRONSE DE ROSI-

TAS, funcionarios incluídos. 

 

(Publicado o 5 de marzo de 2018 no Facebook persoal de J. A. Uris) 

       O presente artigo corresponde ao traballo de prácticas externas do estudante de ciclo supe-

rior do CIFP “A Granxa” de Ponteareas, Pedro Vicente Bautista, desenvolvido na segunda semana 

do mes de xuño de 2022, baixo a dirección e coordinación de Agustín Ferreira Lorenzo, como seu 

titor en ANABAM.  

Pedro Vicente Bautista 

 

Preparación de trampas: 

 Para a elaboración deste traballo preparei 14 trampas co fin de capturar exemplares 

da avespa asiática (Vespa velutina) e comparar a efectividade dos diferentes tipos de 

trampas e cebos.  

 Das 14 trampas, 7 fixéronse seguindo o modelo proposto polo concello da Guarda, 

segundo directrices da Xunta de Galicia, que consiste nunha botella con dous embudes 

na parte superior. As 7 restantes fixéronse argallando unha trampa que fora selectiva e 

que permitise saír ás especies de menor tamaño que a vespa asiática. Para atraer as velu-

tinas e atrapalas, empregáronse dúas receitas previamente establecidas: 

 

Receita 1: 

➢ 1 litro de zume de arándanos 

➢ 350 gramos de azucre 

➢ porción de lévedo do tamaño dunha oliva 

Receita 2: 

0,5 litros de auga 

200 gramos de azu-

cre 

porción de lévedo 

do tamaño dunha 

oliva 
 

 O seguinte paso 

foi colocar as tram-

pas repartidas polo 

Baixo Miño en lu-

gares con presenza de especies florais. As zonas elixidas  foron as que se citan nas Figu-

ras 3 a 8. 

 Unha vez coladas as trampas, procedemos a falar coa veciñanza para coñecer os dife-

Fig. 1. Botellas plás-

ticas utilizadas cos 

atraentes para a 

captura das veluti-

nas 

rentes métodos que 

empregaron para a 

eliminación da aves-

pa asiática. 
 

Trampas con atra-

entes: 

 Este método é, 

con diferenza, o máis 

empregado pola faci-

lidade de elabora-

ción. A maioría das 

trampas están feitas 

con botellas plásticas. (Fig. 1). 

 Tamén existen modelos de trampas prefabricados que son empregados por varios dos 

apicultores cos que falamos para a elaboración deste traballo: 

 O modelo que aparece na Fig. 2, fai que a avespa asiática entre pola parte inferior e 

logo non poida saír. Ao ser a parte superior transparente, a avespa voa cara arriba, polo 

que non dá saído.  
 

Receitas empregadas pola veciñanza 

 Preguntando aos veciños, obtivemos diversas respostas sobre cales son as receitas 

máis efectivas para atraer a avespa, sendo as máis comúns as seguintes: 

 

Auga, azucre e lévedo 

Viño e azucre 

Cervexa e azucre 

 Mel, auga e lévedo 

 

 Falando cun veciño tomiñés que ten moita experiencia eliminando este tipo de aves-

pas, aportounos algúns datos interesantes. Segundo el, o alcohol repele ás abellas autóc-

tonas, polo que as receitas que conteñen alcohol, segundo di,  son máis selectivas e efi-

cientes para a captura da avespa velutina. 

Fig. 2. Trampas pre-

fabricadas instaladas 

nun recinto con col-

meas 

Arpas eléctricas 

 Este é outro método empregado 

polos apicultores para impedir que 

as velutinas entren nas colmeas e 

provoquen serios danos ás mesmas. 

Consiste en colocar varios arames 

paralelos de forma que a separación 

entre estes permita o paso das abe-

llas pero non das avespas asiáticas. 

 Logo electrifícase e as avespas 

que intentan traspasalo morren pola 

exposición á electricidade. O autor 

desta “arpa” coméntanos que é un 

método efectivo pero moi custoso 

para rodear colmeas enteiras. A 

parte disto as velutinas varían bas-

tante de tamaño, polo que algún 

exemplar podería traspasar a liña 

formada polos arames. 

 O seguinte método é, dende o 

meu punto de vista, o máis intere-

sante e efectivo. Falamos con outro 

veciño tomiñés que nos explica que 

existe un método de eliminación de avespas asiáticas cunha eficiencia espectacular. Este 

método consiste en capturar un ou varios exemplares vivos para envelenalos e logo sol-

talos para que infecten ao resto de avespas, causando unha morte grupal. Pero…, como 

se envelena unha vespa velutina? Pois ben, precísanse 90 gramos de manteiga e unha 

pipeta canina. Ao mesturar estes dous ingredientes obtense unha pasta coa textura pega-

ñenta da manteiga. A continuación, cóllese a avespa con coidado para non ferila e, con 

algún utensilio fino, imprégnase a barriga e as patas da avespa. É moi importante non 

tocar as ás para que esta poida regresar ao seu niño e infectar ao resto de avespas. Parece 

ser que as propiedades insecticidas das pipetas caninas son altamente mortíferas para as 

avespas velutinas. 

 Este veciño coméntanos que este método .e altamente eficiente e que, dende que o 

emprega, notou un descenso brutal da poboación de avespa asiática nas proximidades da 

Fig. 3. Trampa “arpa eléctrica” 

súa zona residencial. 

Dato curioso 

 Preguntando a un veciño, comentounos 

que gardaba un niño de avespa velutina (Fig. 

4) como “trofeo” logo de que os operarios do 

concello o retiraran da proximidades da súa 

vivenda. Este veciño permitiunos sacarlle 

unha fotos ao niño para este traballo. 

 

Capturas 

 Cabe resaltar que as condicións climatoló-

xicas, durante o tempo que dedicamos ao 

trampeo, non foron as ideais para a captura da 

avespa velutina debido á abundancia de preci-

pitacións. Aínda así, algunhas das 

trampas amosaron interesantes 

resultados en canto ás capturas. 

Fig. 4. Niño de velutina 

Fig. 5. Contido dunha das tram-

pas que máis capturas tiña 

Fig. 6. Recomendación do concello da Guarda para a captura da avespa asiática. 

Cartel que apareceu en varias ocasións na páxina web do concello guardés dende marzo de 2022 

Modelo 1: O recomendado polo concello de A Guarda 

Modelo 2: Modelo elaborado especificamente para este traballo polo autor 

Fig. 6. Trampas 1 e 2: 42°01'30.1"N 8°46'04.1"W 

Localización das trampas 

 A continuación (Figs. 6 a 12), aparece a localización das diferentes trampas instala-

das durante a realización deste traballo. Dedicouse unha semana, dende o 18 ao 30 de 

abril do ano 2022. Os datos e resultados de cada unha delas pode verse na táboa da páxi-

na anterior. 

As normas propostas polo titor foron as seguintes: 

 1/ Preparación de 10 trampas (as aconselladas polo Concello da Guarda) e outras dez (persoais) 

que se colocarán por parellas, pero afastadas unha da outra entre dez e quince metros, colocándoas en 

dez puntos diferentes da bisbarra, en espazos abertos e con presenza de especies florícolas, sexan 

árbores ou herbáceas. A altura na que se colocarán será entre 1 e 1,50 metros aproximadamente. 

  2/ Tomar os datos da colocación. 

 3/ Describir o máis preciso posible o entorno no que se colocan (altitude, vexetación dos arredo-

res, anotar as condicións meteorolóxicas de cada día, etc.). 

 4/ As trampas deberán ser colocadas todas elas nun ou en dous días, permanecendo na zona  entre 

oito e dez días, sendo retiradas todas elas no mesmo día ou cun día de diferenza. 

 5/ Se procederá ao análise do contido de cada trampa. Podemos utilizar un coador para verter o 

contido. A continuación separamos as capturas sobre unha lámina de papel absorbente, tratando de ir 

agrupando aos insectos da mesma especie. Convén deixalos secar unha vez estendidos. Sacaranse 

varias fotos dende distintas posicións, o máis nítidas posible, e se procederá a contabilizar o número 

de especies diferentes e insectos de cada especie. Os insectos identificaranse sempre que sexa posible. 

Este proceso repetirase con tódalas trampas, anotando o resultado obtido en cada unha. 

Fig. 7. Trampas 3 e 4: 42°00'54.6"N 8°48'38.3"W 

Fig. 8. Trampas 5 e 6: 42°04'15.8"N 8°47'00.4"W 

Fig. 9. Trampas 7 e 8: 42°00'22.4"N 8°45'07.0"W 

Fig. 10. Trampas 9 e 10: 41°58'33.4"N 8°45'53.4"W 

Fig. 12. Trampas 13 e 14: 41°56'30.8"N 8°46'50.0"W 

Fig. 11. Trampas 11 e 12: 41°57'31.4"N 8°45'10.3"W 

       O presente artigo corresponde ao traballo de prácticas externas dos estudantes de Grao en 

Bioloxía da UVIGO, Raquel Alonso Rodríguez e Javier Nieto Iglesias, desenvolvido na primeira 

semana de maio de 2022, baixo a dirección e coordinación de Agustín Ferreira Lorenzo, como seu 

titor.  

Raquel Alonso Rodríguez  

Javier Nieto Iglesias  

Introdución  

 A andoriña de cu branco é unha ave pertencente á orde das Passeriformes e a familia 

Hirundinidae (Fig. 1). Distribúese ao longo de todo o Paleártico na súa época reproduto-

ra, atopándose a zona de invernada na África subsahariana.  

  Na Península Ibérica atópase en todo o territorio, sendo unha das poboacións máis 

grandes de Europa. A zona de invernada desta poboación áchase no Golfo de Guinea. 

Volta á Península fundamentalmente entre os meses de marzo e abril para criar e marcha 

de novo entre setembro e outubro.  

 O seu hábitat orixinal para a nidificación son rochedos, pero adaptáronse a numero-

Fig. 1 Andoriña de cu branco recollendo barro para facer o niño. 

Fotografía: Luís Dorado 

sos tipos de infraestruturas antrópicas, como pontes, represas e edificios. Atópase con 

frecuencia tanto en pequenas como grandes cidades, formando colonias en bloques de 

vivendas. Estas colonias chegan a ter centos de niños.  

 Dependendo da zona, a época de reprodución varía uns meses. No norte da Península 

pode durar ata agosto. O niño e unha semiesfera de barro cun burato de entrada que 

constrúen durante uns 10 días. A incubación dura 15 días e os polos abandonan o niño 

aos 25-30 días de idade. Poden realizar ata tres postas.  

 A poboación da Península é bastante estable. O seu principal problema sería a elimi-

nación dos niños ou as novas técnicas de construción de edificios que lle dificultan esta-

blecer o niño.  

 

Metodoloxía. Área de estudo  

 Realizouse o censo no casco urbano dos concellos de Tui (Fig. 2) e Valença de Min-

ho (Fig. 3). Percorréronse tanto rúas nas que se detectaron niños anteriormente, como o 

resto do casco urbano.  

Fig. 2. Área de traballo no casco urbano de Tui 

Observación de niños  

 Contouse o número de niños que había en cada edificio e determinouse o seu estado: 

impresión, incompleto, en construción, completo inactivo e completo activo. Anotouse 

tamén a rúa e o número do edificio onde están os niños para a súa rápida localización.  

 

Resultados  
 

Tui:  

 No concello de Tui detectáronse 26 edificios con niños (Fig. 4). A maior parte dos 

edificios teñen de 1 a 5 niños, sendo 4 edificios os que acumulan a maior parte dos mes-

mos, chegando a formar colonias que conteñen entre 30 e 70 niños.  

 En total observáronse 270 niños repartidos nos 26 edificios ao longo de 12 rúas dife-

rentes. Contáronse tamén os niños atopados dentro dun patio interior tratándoos como 

situados nun só edificio (Táboa 1).  

Fig. 3. Valença do Minho 

 No 45 % dos niños só quedaba a 

impresión doutros anos, o 51 % 

estaban incompletos e un 2 % esta-

ban completos pero inactivos. Só o 

2% dos niños achábanse activos, no 

momento de facer o traballo de 

campo (Fig. 5).  
 

Valença do Minho:  

 No concello de Valença só se 

detectaron niños en 2 edificios (Fig. 

6). Case tódolos niños estaban loca-

lizados no edificio 1, sendo os do 

edificio 2 impresións doutros anos, 

sen ningún rastro de actividade 

actualmente.  

 En total contáronse 102 niños 

localizados principalmente nunha 

gran colonia cunha enorme activi-

dade (Táboa 2). 

 O 64 % destes niños presentaba 

actividade con polos, un 15 % co-

rrespondíase con impresión doutros 

anos e un 14 % estaban incomple-

tos. Tamén había un 7 % que esta-

ban a ser construídos. Todos os 

niños que estaban completos pre-

sentaban actividade (Fig. 7).  

 Observáronse tamén dúas pare-

llas de pardais pousados e mesmo 

dentro de dous niños incompletos 

da colonia.  
 

Fig. 4. Puntos de localización de niños 

en Tui 

Fig. 5. Porcentaxe segundo o estado dos 

niños 

Conclusións  

 Dos dous concellos, a colonia 

de Valença de Minho está ampla-

mente máis activa que a de Tui. 

Aínda que as andoriñas de cu 

branco varían moito os tempos de 

migración segundo o seu destino, 

non parece moi probable que esta 

sexa a razón para estas diferenzas, 

entre outros por atoparse as dúas 

poboacións moi próximas. Os 

dous concellos están un ao lado 

do outro e non teñen diferenzas 

climáticas.  

 Sería necesario facer un segui-

mento da colonia de Tui nas vin-

deiras semanas para comprobar se 

a falta de actividade é definitiva 

para esta tempada ou aínda teñen 

que chegar máis parellas.  

Bibliografía  

SEO Birdlife. Avión común. https://

seo.org/ave/avion-comun/  

 

  

Fig. 6. Localización dos niños en Va-

lença 

Fig. 7. Porcentaxe segundo o estado 

dos niños en Valença 

Táboa 1. Niños localiza-

dos nas rúas de Tui 

Táboa 2. Niños localizados nas rúas de Valença do Minho 

Fig. 8. Un exemplar adulto nun dos niños construídos na parte 

traseira do edificio da Área Panorámica, en Tui 

 Saídas ao campo 

 Nos dous primeiros meses do ano efectuamos seis saídas ao campo: 

 -08/01/2022: saída ao litoral portugués, praias do Forte de Paçô e de Arda. Partici-

pantes: Luís Dorado e Agustín Ferreira. 

 -15/01/2022: saída ao litoral portugués. Participantes: Carlos Angílica, Luís Dorado. 

Mª Consuelo González. 

 -22/01/2022: Saída a Torroña (Oia). Luís Dorado e Agustín Ferreira. 

 -29/01/2022: primeiro censo de aves acuáticas deste ano no Esteiro do Miño. Partici-

paron: David Alonso, Carlos Angílica, Silvia Bautista, Luís Dorado, Agustín Ferreira, 

Mª Consuelo González, Araceli Ozores, Salvador Rodríguez, ademais de catro persoas 

máis (non membros de ANABAM) que se sumaron a este censo. 

 19/02/2022: logo de máis dun ano por mor da pandemia, por fin puidemos visitar o 

litoral atlántico das localidades portuguesas nas que desenvolvemos parte do noso labor. 

O traballo de campo iniciámolo na praia de Paçô (Carreço), para continuar cara ao norte, 

ata a praia da Arda (Afife). O obxectivo era prestar atención, fundamentalmente, aos 

borrelhos-de-coleira-interrompida (píllara das dunas) e ao escaravello da praia, Euryne-

bria complanata. Ademais, tomamos as notas seguintes: na praia da Arda observación 

dun bando duns 80 pilros bule-bule (Calidris alba) e dunhas 35 píllaras riscadas 



Carrizal-marzo/abril 2023                  -40 -                                       Nº 18 

agufelo 

Imaxe 2. Datos recollidos na saída de campo efectuada o 19/02/2022, polo litoral norte portugués, 

Na que rexistramos a presenza dun cadáver de golfiño común, xa moi deteriorado, varios  

individuos do coleóptero Eurynebria complanata, insecto extremadamente ameazado na zona e  

varios exemplares da píllara das dunas, aves sobre as que volveremos desenvolver o Projeto  

Borrelho a partir da vindeira primavera, para facilitar a súa reprodución 

(Arenaria interpres), ademais dos datos que figuran na imaxe 2. O grupo de traballo 

estivo formado nesta ocasión por Luís Dorado Senra e Agustín Ferreira Lorenzo. 

 26/02/2022: (Imaxe 3). Segundo censo de aves acuáticas da tempada. Colaboran: 

David Alonso, Luis Dorado, Miguel A. Fernández, Agustín Ferreira, Tomás García-

Caballero, Araceli Ozores, Salvador Rodríguez, e un colaborador máis non membro de 

ANABAM. 

Rescatado un arao papagaio 

 ARAO PAPAGAIO (Fratercula 

arctica). O 15 de febreiro chega ao noso 

local, das mans de, Justo D. V. e Aveli-

no A. P. un arao papagaio que atoparon 

na praia da Armona (Camposancos, A 

Guarda, ribeira da desembocadura do 

Miño). Estaba incapacitado para voar 

debido a manchas de petróleo. Foi en-

viado ao pouco tempo ao Centro de Re-

cuperación de Fauna a través dun axente 

de M.A. O arao papagaio é un ave de 

peteiro ancho e rechamante. De tamaño 

pequeno. Non aniña nestas latitudes, 

senón que o fai no Atlántico Norte. No-

so agradecemento a Justo e 

Avelino pola preocupación para 

con esta ave tratando de que 

teña os coidados necesarios 

dada a súa situación.  
 

Dende Baiona,  

un corvo mariño 
  

  (Phalacrocorax carbo), 

recollido ferido na praia da La-

deira (Baiona) por Beatriz Alon-

so G. e Alejandro Vilela G., o 

08/01/2022. Unha das ás pre-

sentaba unha ferida grave, con 

saída de óso. Entregouse a Me-

dio Ambiente para o seu trasla-

do ao Centro de Recuperación 

de Fauna. Noso agradecemento 

a Bea e Alex polo interese e 

preocupación amosadas por esta 

ave e terse desprazado a propó-

sito dende Baiona ata A Guarda.  

agufelo 

agufelo 

agufelo 

Fotografías de Luís 

Dorado nun calenda-

rio do Rosal 

 O Concello do Rosal, 

vén de sacar á rúa un calen-

dario con fotografías de pa-

xaros, da autoría do membro 

de ANABAM Luís Dorado 

Senra. Luís é un destacado 

membro desta asociación, 

que xa ten exposto as súas 

fotografías en varias mos-

tras. Todo un pracer que se 

recoñeza, agora nun calendario, o seu magnífico traballo como fotógrafo naturalista.  
 

A avespa das acacias 

 A "Trichilogaster acaciaelongifoliae" é unha pequena avespa, orixinaria de Austra-

lia, que se está utilizando en Portugal para combater a "Acacia longifolia", unha praga 

que tamén temos nesta parte do río. Membros de ANABAM visitaron o pasado ano Es-

posende, onde viron por vez primeira os efectos desta avespa sobre as acacias. Nas nosas 

frecuentes visitas ás praias do norte portugués, tamén puidemos comprobar os sinais 

desta pequena avespa sobre tan invasiva especie australiana. Basta visitar o piñeiral do 

Camarido para ver numerosas árbores da citada especie inzadas dos bugallos que produ-

cen as acacias como resposta á picadura da avespa. 

 Dada a proximidade da 

beira galega, é posible que 

nalgún momento esas aves-

pas pasen ao lado galego, se 

é que xa non o fixeron e 

actúen, tamén, sobre esas 

árbores. Polo de agora, a 

partir das observacións reali-

zadas por nós sobre as aca-

cias, non temos ningún indi-

cio da presenza das mencio-

nadas avespas. 

 Foi o primeiro gran acto organizado por ANABAM, que tiña lugar 6 meses despois da  
legalización e inscrición desta asociación no Rexistro de Asociacións no Goberno Civil de 

Pontevedra. Foron realizadas en colaboración coa Federación de “Amigos de la Tie-
rra”  (FAT), da que formabamos parte naquel momento. Conseguimos unha subvención da 

Xunta de Galicia de 125.000 pesetas (750 €) que permitiu organizar e sufragar gran parte 
dos gastos (estancia) de numerosos participantes procedentes de diferentes partes da Penín-

sula, aloxándose no Hotel Molino. Tiveron lugar o 1, 2 e 3 de novembro do ano 1985. As 
conferencias realizáronse no salón de actos do, naquela, Instituto de Formación Profesional 

de A Sangriña. Na apertura das xornadas presidiron a mesa as seguintes persoas: D. Nilo 
Fernández Cabaleiro, Subdirector Xeral do Forestal e Medio Ambiente Natural (en repre-

sentación do Conselleiro de Agricultura, Pesca e Alimentación); D. Carlos del Álamo, Xefe 
do Servizo de Conservación do M.A.N.; D. Gerardo Zugasti, Delegado Provincial da Con-

sellería de A.P.A.; D. Miguel Angel Delmás, Director Provincial do Ministerio de A.P.A. 
(en representación do Gobernador Civil de Pontevedra); D. Raúl González Puebla, Alcalde 

de A Guarda; D. José Mª Quintana, Xefe Provincial de  M.A.; o Sr. Patrick Dugan, chega-
do expresamente dende Suiza, representante da UICN (Unión Internacional para a Conser-

vación da Natureza); D. Humberto da Cruz, presidente da FAT; e Agustín Ferreira, como 
presidente de ANABAM. Foron presentadas, ao longo dos tres días que duraron as xorna-

das, 17 ponencias relacionadas coas zonas húmidas. 

 

Parte das persoas que ocuparon a mesa presidencial na inauguración das xornadas. De esquerda a 

dereita: Agustín Ferreira; Raúl González Puebla; Humberto da Cruz; Miguel Ángel Delmás e  

Gerardo Zugasti 

peploides, condicións que poñemos para 

colaborar coa Cámara nas actividades solici-

tadas. 

16 xaneiro: enviamos escrito á Xefatura 

Provincial de M.A. solicitando o arranxo 

dos Observatorios Ornitolóxicos da marisma 

de Salcidos. 

18 xaneiro: solicitamos ao Servizo Provin-

cial de Costas que procedan á toma de medi-

das (valado e sinalización) da Honckenya 

peploides na praia das Besadas, en Mougás 

(Oia). 

20 xaneiro: rescatamos un arao dos cons 

(Uria aalge) 

23 xaneiro: presentamos alegacións contra 

o parque eólico Toroña. 

30 xaneiro: convocatoria para estudantes 

universitarios e ciclos formativos para reali-

zar as súas prácticas externas en ANABAM. 

4 febreiro: adquirimos a 4ª parcela no bos-

que de ribeira de salcidos (A Guarda). 

9 febreiro: iniciamos as xestións para a 

colocación de dous niños destinados a aguia 

peixeira. 

9 febreiro: plantamos as primeiras orquíde-

as (Neotinia maculata) no piñeiral de Cam-

posancos dentro do plan de recuperación 

desta especie. 

RESUMO 

